Para irmos #traballandoenlingua

no ambito socioecondmico

Despois do desenvolvemento do Curso de veran #traballandoenlingua no
ambito socioecondmico, que tivo lugar en Carballo os dias 6 e 7 de xullo de
2016, organizado pola Universidade da Corufia, en colaboracion coa
Coordinadora de Traballadores/as de Normalizacion da Lingua (CTNL), o
Concello de Carballo e a SXPL da Xunta de Galicia, e no que participaron
representantes do empresariado, consumidores/as, traballadores/as da lingua,
administracion, universidade, etc., acordamos facer publicas as seguintes 17
conclusiéns para mellorar o0 uso e a posta en valor do galego no ambito

socioeconémico:

1 ESPAZOS PARA A PLANIFICACION

E importante que haxa espazos de debate para que empresariado,
traballadores/as, consumidores/as, publicistas e persoas que traballan a
prol da lingua reflexionen xuntos/as e planifiquen a posta en valor do galego

no ambito socioecondmico.

2 DESENVOLVEMENTO DUN PLAN ESPECIFICO
PARA O SECTOR

O Plan de dinamizacion da lingua galega no tecido econdmico 2015-
2020 da Xunta de Galicia, ainda con todas as obxeccions posibles, é sen
dubida un punto de partida que se debe ter en conta. Ainda asi, cOmpre
sinalar que é evidente que a Administracién, ademais de coas empresas e

coa clientela, deberia contar para a planificacion, execucion e



desenvolvemento cos e coas técnicos/as e cos servizos de normalizacion

linguistica.

3 ASOCIACIONS EMPRESARIAIS

E de valorar, e posiblemente sexa unha oportunidade, que a
Confederacion de Empresarios/as de Galicia (CEG) tefia unha actitude
favorable a normalizacién da lingua e que tenda a man para a colaboracién,
algo que se debe aproveitar.

E tamén é importante lembrar que hai asociaciéns empresariais e de
comerciantes de ambito local e comarcal que moitas veces tefien gran
relevancia na sua area de influencia, polo que tamén as hai que ter en

conta.

4 DIFERENCIACION E VALOR ENGADIDO

En xeral as empresas non apostan pola lingua por unha cuestién de
militancia linguistica. Fano, como é loxico, por diferenciarse das
competidoras e por darlle un valor engadido ao que venden. E isto é
bo.

Tameén € xusto non esquecer eses centos e centos de pequenos negocios
gue mantefien o idioma tamén por compromiso coa lingua e co pais. Hai
gue reforzar a mensaxe positiva entre eles, para que se sintan apoiados e

recofecidos.

5 RECONECEMENTO

E necesario “premiar” e/ou “recofiecer” o uso do galego por parte das
empresas. Unha boa maneira seria a través dun selo publico que, entre
outros valores de responsabilidade social (ecoloxia, igualdade, etc.),

incluise o uso e posta en valor da lingua.



6 COLECTIVOS FAVORABLES

Débese contar co traballo e experiencia dos colectivos e asociacions que
xa tefien traballo feito para a galeguizacién empresarial, e tamén se

debe recofiecer o seu traballo e logros.

7 MENSAXE POSITIVA

En publicidade, con respecto & lingua, ningun tempo pasado foi mellor. Nos
altimos 15 anos grandes empresas galegas comezaron a apostar por
comunicar en galego. Ainda asi continta a ser necesario facerlles ver a
anunciantes e creativos/as o valor engadido que da o galego. CoOmpren
mensaxes e accions para que o ambito da publicidade perciba que o
galego crea valor e diferenciacion, suma e permite que a clientela

asocie o produto con calidade e proximidade.

8 PAISAXE LINGUISTICA COMERCIAL

Pola sua visibilizacién, estabilidade e permanencia, € fundamental
incentivar o uso do galego na paisaxe linguistica comercial das vilas.
E isto cOmpre facelo tamén a nivel local, desde os concellos e a través dos

SNL e departamentos de promocion econémica.

9 IMPORTANCIA DAS PERSOAS CONSUMIDORAS

Unha masa moi importante de consumidores/as ven con bos ollos que
as empresas se comuniguen con eles/as en galego, ainda que tamén se
comproba que segue a haber pouco feedback por parte de moitas das
grandes empresas. Compre facerlles ver as empresas que isto pode
restarlles clientes e que a comunicacion en galego € un aspecto mais dunha

atencion ao cliente de calidade.



10 VALOR TURISTICO

A lingua tamén é imaxe e un valor turistico que compre aproveitar. E
fundamental para o turismo manter a autenticidade do destino, e a lingua
débese utilizar para iso. COmpre achegarlle mensaxes ao sector do
turismo para que perciba que o galego € un valor que non poden
esconder, ao contrario, € mellor visibilizalo e aproveitalo como un

patrimonio mais que atrae visitantes.

11 ACCION DA ADMINISTRACION

Compre destacar a necesidade de que as administracions establezan
requisitos linguisticos nas compras, contratacions e concesions, e que
demanden un maior uso do galego por parte das empresas coas que

traballan ou as que subvencionan.

12 EMPRESAS DE APOIO

Hai empresas que traballan coa lingua como ferramenta e servizo, e
isto é positivo e pode ser unha axuda para o ambito socioeconémico.

Compre valorar estas empresas e difundilas entre o sector privado.

13 LINGUA NA RSC

Hai unha necesidade de que o uso da lingua galega se tefia en conta
como un valor na responsabilidade social corporativa das empresas,
como marca de respecto e compromiso coa realidade na que opera unha

empresa.



14 POTENCIALIDADE DA LUSOFONIA

Compre aproveitar a potencialidade da lusofonia e da intercomprension
mutua entre galego e portugués tanto para a internacionalizacion das
empresas como para que os/as traballadores/as vexan que o galego pode

abrirlles mais portas.

15 RECEPTIVIDADE

Se ben é certo que no mundo da empresa a situacién do galego é precaria,
si que se percibe que hai algo que cambiou nos ultimos anos, e € que hai
certa receptividade a escoitar propostas de posta en valor do galego
por parte das empresas, que non hai rexeitamento xeneralizado de
entrada ao uso do galego. Quizais ai esta o froito de anos de traballo, que
non foron en balde.

16 ANALISE PARA A ACTUACION

Compre actualizar os estudos existentes sobre a lingua no &mbito socio-
economico para cofiecer mellor actitudes, usos e necesidades, de xeito

gue guien actuacions posteriores.

17 ACTIVACION DA CLIENTELA

Non se debe esquecer que as empresas poida que tefian corazén, pero a
alma esta nos seus libros de contas. Quizais por iso € primordial que os
esforzos na dinamizacion da lingua sexan bidireccionais: hai que
traballar co empresariado (facéndolle ver que o galego suma) pero tamén
coa clientela (para que tamén faga saber que prefire ou, polo menos, que
lle agrada comprar produtos e servizos en galego).

www.traballandoenlingua.gal

